
      Անհրաժեշտությունը: «Հայաստանի Հանրապետության գյուղատնտեսությու-նում հակակարկտային ցանցերի ներդրման  համար տրամադրվող վարկերի տոկոսադրույքների սուբսիդավորման ծրագրին հավա​նու​թյուն տալու մա​սին» Հայաստանի Հանրապետության կառավարության արձանագրային որոշման նախագծի ընդունումը բխում է Հայաստանի Հանրապե-տության կառավարության  2016 թվականի հոկտեմբերի 18-ի «Հայաստանի Հանրա-պետության կառավարության ծրագրի մասին» N 1060-Ա որոշման հավելվածի «Գյուղատնտեսություն» բաժնի 1-ին  կետի գ. ենթակետի հիման վրա ՀՀ կառավա-րության 2017 թվականի ապրիլի 13-ի N 15 արձանագրային որոշմամբ  հավանու-թյան արժանացած «Բնակլիմայական աղետներից գյուղատնտեսության վնասների կանխարգելման հայեցակարգի» շրջանակներում հակակարկտային միջոցառում-ների արդյունավետության բարձրացման անհրաժեշտությամբ: Հայաստանի Հանրապետության գյուղատնտեսությունում հակակարկտային ցանցերի ներդրման պետական աջակցության ծրագրի մշակ​ման անհրաժեշտությունը պայմանավորված է Հայաստանի և նրա գյուղատնտեսու​թյան` բնակլիմայական աղետների մասնավո-րապես` կարկտահարության նկատմամբ խոցելի լինելու և դրա մեղմման քայլերի ձեռնարկման առաջնահերթությամբ: Գյուղատնտեսության ոլորտի ռիսկերի մեղմ-ման գործընթացում կարևորվում է ռազմա​վարական մեծ նշանակություն ունեցող կարկտահարության դեմ պայքարը, հաշվի առնելով նաև այն փաստը, որ  մթնոլոր-տային վտանգավոր երևույթներից տնտեսությանը ամենամեծ վնասը հասցնում է կարկտահարությունը: Հետևապես, խիստ անհրաժեշտ է շեշտակի զարգացնել տվյալ ուղղությունը, մասնավորապես՝ ընդլայնել պաշտպանվող տարածքները, բարձրացնել հակա​կարկտային ներգործու​թյան արդյունավետությունը, փորձարկել ու ներդնել հակակարկտային պաշտպա​նության նոր միջոցներ: Այս առումով կարևորվում կիրառվող հակակակարկտային ակտիվ ներգործության մեթոդների հետ հակակարկտային ցանցերի կիրառումը, որի համար պայհանջվում է դրանց օգտագործման մատչելի մեխանիզմների մշակում և ներդրում:
         Ընթացիկ իրավիճակը և խնդիրները: Գյուղատնտեսական արտադրության կազմակերպման առումով, բնատնտեսա​կան և այլ առանձնահատկություններով պայմանավորված, ոլորտը հանդի​սանում է բարձր ռիսկային: Հանրապետությունում գյուղատնտեսական արտադրու​թյունը կազմակերպվում է ընդարձակ տա​րածքների վրա, բազմաբնույթ ուղղու​թյուններով, որը լրացուցիչ ծախսեր և ջանքեր է պա​հան-ջում բնակլիմայական աղետների կառավարման համար: Յուրաքանչյուր տարի կար-կուտի պատճառով վնասվում են հանրապետության այգե​տարածքների 10-15 %-ը, որոշ դեպքերում կարկտահարված տարածքներում բերքի կորուստը կազմում է 80-100 %: Կարկտահարությունից վնասված բերքը կորցնում է ապրանքային տեսքը, որի պատճառով դժվարանում է դրա իրացումը, զգալիորեն նվազում` տնտեսա-վարողների եկամուտները: Ուժեղ կարկտահարված այգիների վերականգնման համար պահանջվում է առնվազն մեկ տարի և լրացուցիչ ֆինան​սական ներդրումներ` այգիներում լրացուցիչ էտի,  պարարտացման և ագրոտեխ​նիկական այլ միջոցառումների իրականացման համար: Հաշվի առնելով հակակարկտային աշխատանքների խիստ կարևորությունն ու անհրա​ժեշտու​թյունը` Հայաստանի Հանրապետության կառավարության 2003 թվականի ապրիլի 3-ի N 467-Ն որոշմամբ ստեղծվել է «Մթնոլորտային երևույթների վրա ակտիվ ներգործության ծառայություն» պետական ոչ առևտրային կազմակերպու​թյունը: 2015 թվականի ընթացքում Հայաստանի Հանրապետության տարածքում հակա​կարկտային ակտիվ ներգործության աշխատանքներն իրականացվել են 2 ռադիտեղորո​շիչ​ով և 435 հակակարկտային կայանքով, իսկ 2016 թվականին` թվով 496 կայանքի միջոցով: Ներկայումս հակակարկտային կա​յանք​ներով պաշտպանված է Հայաստանի Հան-րապետության մշակվող տարածքների շուրջ 8 %-ը: Գյուղատնտեսության ապահո-վագրական համակարգի բացակայության պայման​ներում, կարկտա​հարությունների դեպքում, երաշխավորված բերքի ու տնտեսավարող​ների եկամուտների ապահովման համար հուսալի միջոց է հատկապես խաղողի և պտղատու այգիներում կարկտապաշտպան ցանցաշերտերի տեխնոլոգիաների ներդրումը: Ներկայումս հանրապետության շուրջ 60-70 հեկտար տարածք​ներում տեղադրվել են կարկտապաշտպան ցանցեր, որոնց կիրառման արդյունավետու​թյունը կազմում է գրեթե 100 %: Գյուղատնտեսության ոլորտում հակակարկտային ցանցերի առավելու-թյունների ներ​կայացմանը, ներդրման խոչընդոտների գնա​հատմանն և դրանց մեղմանն, այդ տեխնոլոգիայի ներդրաման միջոցառումների ձեռնարկմանն է ուղղված տվյալ ծրագիրը:
     Տվյալ բնագավառում իրականացվող քաղաքականությունը: Գյուղատնտեսու​թյան  ոլորտում վարվող քաղաքականության շրջանակներում կարևոր դեր է հատկացվում բնակլիմայական աղետների վնասների կանխարգելմանը: Մասնավորապես, ագրարային ոլորտի համար ուղենիշային համարվող փաս​տաթղթերի` Հայաստանի Հանրապետության գյուղի և գյուղատնտե​սության 2010-2020 թվականների կայուն զարգացման ռազմավարության և Հայաս​տանի Հանրա​պե​տության 2014-2025 թվականների Հեռանկարային զարգացման ռազմավարա​կան ծրագրի կարևոր խնդիրներից է նաև գյուղատնտեսական  ռիսկերի մեղմա​ցումը: 
      Կարգավորման նպատակը և բնույթը: Ծրագրի հիմնական նպատակը` գյուղատնտեսությունում տնտեսավարողներին մատչելի պայմաններով, մասնավորապես՝ նպատակային վարկերի տոկոսադրույքի սուբսիդավորման մեխանիզմների կիրառմամբ կարկտապաշտպան ցանցերի ներդրումն է, արդյունքում՝ պտղատու և խաղողի այգիների կարկուտից արդյունավետ պաշտպանությունն է, տնտեսավարողների եկամուտների պահպանումն ու այգեգործության արդյունավետության բարձրացումն է: 

     Ծրագրով նախատեսվում է գյուղատնտեսությունում տնտեսավարողների համար առաջարկել հակակարկտային ցանցերի ձեռքբերման և ներդրման հնարավորինս մատչելի  և արդյունավետ մոտեցումներ: 
     Նախագծի մշակման գործընթացում ներգրավված ինստիտուտները և անձինք: Նախագիծը մշակվել է ՀՀ գյուղատնտեսության նախա​րարու​թյան աշխատակազմի կողմից: 
     Ակնկալվող արդյունքը: Ծրագրի իրականացման արդյունքում նախադրյալներ կստեղծվեն մատչելի մեխանիզմների կիրառմամբ  տարեկան շուրջ 1350 հա խաղողի և պտղատու այգիների հակակարկտային ցանցերի ներդրման համար, հանրապետության այգիների շուրջ 2.4 %-ը կպատվի կարկտապաշտպան ցանցաշերտերով, հակակարկտային ցանցեր կիրառած տնտեսավարողների մոտ գրեթե կբացառվի կարկուտի ռիսկը, կբարելավվի բերքի որակը, կավելանա տնտեսավարողների եկամուտները, կբարձրանա ապահովագրության համար գրավչությունը, նախադրյալներ կստեղծվի ընդլայնված ծավալներով ծրագրի իրականացման և այլ տնտեսություններում տվյալ տեխնոլոգիայի ներդրման համար:

     Այլ տեղեկություններ: Այլ տեղեկություններ չկան:
ՏԵՂԵԿԱՆՔ

<< ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳՅՈՒՂԱՏՆՏԵՍՈՒԹՅՈՒՆՈՒՄ ՀԱԿԱԿԱՐԿՏԱՅԻՆ ՑԱՆՑԵՐԻ ՆԵՐԴՐՄԱՆ  ՀԱՄԱՐ ՏՐԱՄԱԴՐՎՈՂ ՎԱՐԿԵՐԻ ՏՈԿՈՍԱԴՐՈՒՅՔՆԵՐԻ ՍՈՒԲՍԻԴԱՎՈՐՄԱՆ ԾՐԱԳՐԻՆ ՀԱՎԱ​ՆՈՒ​ԹՅՈՒՆ ՏԱԼՈՒ ՄԱ​ՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

    «Հայաստանի Հանրապետության գյուղատնտեսությունում հակակարկտային ցանցերի ներդրման  համար տրամադրվող վարկերի տոկոսադրույքների սուբսիդավորման ծրագրին հավա​նու​թյուն տալու մա​սին» Հայաստանի Հանրապետության կառավարության արձանագրային որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի նախատեսվում։

ՏԵՂԵԿԱՆՔ

<< ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳՅՈՒՂԱՏՆՏԵՍՈՒԹՅՈՒՆՈՒՄ ՀԱԿԱԿԱՐԿՏԱՅԻՆ ՑԱՆՑԵՐԻ ՆԵՐԴՐՄԱՆ  ՀԱՄԱՐ ՏՐԱՄԱԴՐՎՈՂ ՎԱՐԿԵՐԻ ՏՈԿՈՍԱԴՐՈՒՅՔՆԵՐԻ ՍՈՒԲՍԻԴԱՎՈՐՄԱՆ ԾՐԱԳՐԻՆ ՀԱՎԱ​ՆՈՒ​ԹՅՈՒՆ ՏԱԼՈՒ ՄԱ​ՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

     «Հայաստանի Հանրապետության գյուղատնտեսությունում հակակարկտային ցանցերի ներդրման  համար տրամադրվող վարկերի տոկոսադրույքների սուբսիդավորման ծրագրին հավա​նու​թյուն տալու մա​սին» Հայաստանի Հանրապետության կառավարության արձանագրային որոշման նախագծի ընդունման կապակցությամբ այլ իրավական ակտերի ընդունման անհրաժեշտությունը բացակայում է։ Միջազգային պայմանագրերով ստանձնած պարտավորությունների հետ համապա​տասխանությունը`  համապատասխանում է:
ՏԵՂԵԿԱՆՔ

<< ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳՅՈՒՂԱՏՆՏԵՍՈՒԹՅՈՒՆՈՒՄ ՀԱԿԱԿԱՐԿՏԱՅԻՆ ՑԱՆՑԵՐԻ ՆԵՐԴՐՄԱՆ ՀԱՄԱՐ ՏՐԱՄԱԴՐՎՈՂ ՎԱՐԿԵՐԻ ՏՈԿՈՍԱԴՐՈՒՅՔՆԵՐԻ ՍՈՒԲՍԻԴԱՎՈՐՄԱՆ ԾՐԱԳՐԻՆ ՀԱՎԱ​ՆՈՒ​ԹՅՈՒՆ ՏԱԼՈՒ ՄԱ​ՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ ՏԵՂԵԿԱՆՔԸ ՈՉ ԿԻՐԱՌԵԼԻ ԼԻՆԵԼՈՒ ՎԵՐԱԲԵՐՅԱԼ

«Հայաստանի Հանրապետության գյուղատնտեսությունում հակակարկտային ցանցերի ներդրման  համար տրամադրվող վարկերի տոկոսադրույքների սուբսիդավորման ծրագրին հավա​նու​թյուն տալու մա​սին» Հայաստանի Հանրապետության կառավարության արձանագրային որոշման նախագծմանը և քննարկմանը հասարակության մասնակցության մասին տեղեկանքի լրացման անհրաժեշտու​թյունը բացակայում է, քանի որ իրավական ակտի նախագծմանը և քննարկմանը հասարակության մասնակցություն չի եղել:

